
Ingrazchamaint
Per tuott’amur e buntà, per tuot sustegn e pella gronda part tutta pro’l decess da nos char,
inschmanchabel

Lüzi Gross
ingrazchaina cordialmaing.

Ün ingrazchamaint special a sar dr. Bisaz per si’amuraivla chüra, a las doctoressas ed als
meidis da l’ospidal da Scuol, dr. Flury e dr. Neumeier, sco eir a las sours.

Il pled cuffortand da sar rav. H.-P. Zipperlen ans da amo adüna forza e sustegn.

Ün grazcha fich a l’organist, sar E. Bromeis, pel accumpagnamaint musical cordial ed a
tuots quels chi han inscuntrà a nos char defunt cun simpatia e bainvuglientscha e chi til han
accumpagnà a seis ultim lö da repos.

Nus ingrazchain eir pels cranzs e per tuottas donaziuns, per las numerusas condolentschas
a bocca ed in scrit.

Tuotta part tutta ans güda a portar il greiv cumgià.

Ardez, in avrigl 1999 Las relaschadas e lur famiglias

R176-702154

Uschè fitg ha Dieus charezzà il mund,
ch’el ha dà nà ses unic Figl, sinaquei che

scadin che crai en El na giaia betg a 
perder, mabain haja vita perpetna

Annunzias da mort la fin da l’emna per tel 081/255 83 83

DA JON JANETT, LUVEN

In buob veva magliau discus zuchers en

cuschina e sia mumma veva pigliau el.
Cunquei che la mumma era ina dunna
cartenta, e veva educau ses affons ella reli-
giun, ha ella discurriu suandontamein cul
fegl: «Mo miu fegl, sas ti buc, che nies Se-
gner vesa tei ed observa tut quei che ti fas?»

«Segir mumma, jeu sai quei.»
«Lu sas ti era che Deus ha era viu tei en

cuschina,  cura che ti has priu ils zuchers?»
«Gie mumma, jeu sai era quei. Natu-

ralmein ha el observau mei!» «E tgei ha nies
Segner getg, cura ch’el ha stuiu veser sco ti
has magliau discus?»

«Mo, el ha getg: Miu car amitg, ti e jeu,
nus essan pil mument persuls en cuschina,
mo pren dus zuchers.»

(ord: Niehl, F.W., Die vielen Gesichter
Gottes, München 1991)

Religiun – libertad en Deus
Ina religiun che vul propi esser religiun,
in dacasa spirtal pils carstgauns astga
buca far tema e pressiun. Sch’ins consul-
tescha la Bibla e mira sco Jesus, il funda-
tur da nossa cardientscha, ei ius entuorn
culla glieud, cun lur cardientscha e cun
lur temas, san ins constatar il suandont:
Sempels contacts naturals – mintga per-
suna ei acceptada dad el sco persunalitad
– negin vegn catschaus naven cull’admo-
niziun da semeglierar – capientscha pils
problems – negina pressiun – carezia.

Vid el sto nossa cardientscha s’orien-
tar. Lu daventein nus entras la religiun li-
bers per la veta ed aschia era libers per
Deus – senza sforz malsaun, mo cun per-
schuasiun.

■ OPINIUNS

Renovar la ligia da confederadas e confederai
Nossa constituziun federala basegna 125
onns suenter sia davosa e suletta revisiun
totala ina renovaziun. 140 revisiuns par-
zialas – quei vul dir midadas da mo sin-
guls artechels –– han rendiu ella compli-
cada e pauc surveseivla. Il cussegl federal
e las combras federalas proponan perquei
– suenter liungas consultaziuns e debat-
tas – ina revisiun cunzun formala ed ella
fuorma d’ina actualisaziun. Il cussegl na-
ziunal fa quei cun gronda maioritad ed il
cussegl dils stans cun 44:0 vuschs, quei
che muossa in grond consens.

Ei setracta en principi da renovar e
confirmar la ligia denter ils confederai,
sco quei che nos antenats fagevan regu-
larmein cun lur ligias. Quei succeda seca-
pescha el temps dad oz en ina moda e
maniera d’ozildi. La nova constituziun
federala vul – cun pintgas excepziuns dil
tuttafatg nuncontestadas – buca scaffir
niev dretg. Ella vul denton principalmein
esser ina codificaziun cumpletta dils
dretgs fundamentals da mintga vischina e
vischin, ils quals han tochen ussa per part
mo valur sco dretgs nunscrets, denton
renconuschi entras la dertgira federala

sco tals. Era sin auters camps porta la
nova constituziun ina clarificaziun dallas
relaziuns giuridicas, sco p. ex. – quei
ch’interessescha surtut ils Romontschs –
arisguard igl art. 116 revidius da cuort.
Quel vegn confirmaus integralmein. El
medem temps eis ei reussiu da sclarir da-
mondas restadas aviarta a sias uras ed
aschia da francar la libertad da lungatg ed
in principi da francar la libertad da lun-
gatg ed in principi territorial differenziau
e flexibel.

Sper la renovaziun e confirmaziun
dalla lescha e basa fundamentala da nossa
cuminonza munta la constituziun fe-
derala – ch’ei en votaziun dil pievel e dils
cantuns – schibein in document d’infor-
maziun surveseivel per burgheisas e bur-
gheis, sco era in instrument da lavur ac-
tualisau ed aschia zun nizeivel per las au-
toritads e dertgiras, cunzun per la der-
tgira federala, nua ella exercescha ina giu-
risdicziun constituziuanala. Cheutras
porta la nova constituziun in rinforza-
ment da nies stadi da dretg ch’ei da bene-
ventar.

Giusep Nay, Losanna

VR/STM: Post Convention Tour en Grischun
■ (anr/trad.) Dals 11 fin als 13 avrigl
1999 ha gì lieu il Switzerland Travel
Mart (STM) en il local da l'Expo.01,
«Région des 3 Lacs». Suenter l'occur-
renza da la STM han envidà la Viafier
retica (VR), San Murezzan, Tavau e
l'organisaziun Grischun Vacanzas a
var 40 organisaturs da viadis da ve-
gnir en Grischun. Il STM ha la reputa-
ziun d'esser la plattafurma la pli impur-
tanta per marketing e vendita dals offe-
rents da turissem envers organisaturs da
viadis da tut il mund. Cun ses 80 trotti-
nets ha dà la VR en egl gia al cumenza-
ment da l'occurrrenza. Durant quella ha
ella gì l'occasiun d'avair contact cun
blers da tals organisaturs da viadis. Per-
quai ha ella «rapinà» ensemen cun San
Murezzan, Tavau e la Grischun Vacan-
zas var 40 Touroperators per ina Post
Convention Tour en Grischun.

Viafier d'aventura 
na be en il prospect…

Ch'ils participands da la STM èn via-
giads cun la Classic Air nun era betg be
per cas; la partenanza tranter la Classic
Air e la VR cun il program dal Alpine
Classic Pullman Express è previsa gist
uschè bain sco ina collavuraziun pli in-
tensiva tranter las regiuns da vacanzas

d'Engiandin'ota, Engiadina bassa e Ta-
vau. Durant il viadi en il tren spezial da
Puntraschigna ad Alp Grüm nun han ad-
mirà ils participants be il vadretg dal
Morteratsch e'l Lago Bianco – er ils diffe-
rents vaguns d'aventura da la VR han gì
grond success. Sin Alp Grüm ha rendì at-
tent la guvernanta severa da l'istorgia da
Heidi, la duonna Rottenmeier, da ma-
niera energica al fatg che il Express da
Heidi vegn qua in visita regularmain en il
proxim temp. Ed il vendider d'aventuras
e manader da marketing da la VR Marco

Caluori ha explitgà a la gruppa allegra ils
avantags da questa nova moda da viagiar
cun la VR. Cun Vereina, Express da
Heidi, Engadin Star, Alpine Classic Pull-
man Express ed autras purschidas attrac-
tivas viagia la VR optimisticamain en di-
recziun dal futur. E quai na be en las bro-
schuras da tuttas colurs. Marco Caluori:
«La lingia dal Vereina nun è anc averta,
nus però lavurain gia uss tut quai che nus
essan buns ed empruvain da vender las
offertas novas da la VR en tut il mund.» 

Locomotivas da crocodil
Cun il tren a vapur èn viagiads ils giasts
alura fin a Zuoz. Represchentants da
Scuol e da Zuoz sco er dal Parc naziunal
svizzer han profità da l'occasiun per pre-
schantar lur spiertas spezialas als organi-
saturs da viadis naziunals ed internaziu-
nals. In viadi classic fin a San Murezzan
en ils vaguns restaurads dal Alpine Clas-
sic Pullman Express, tratgs da las loco-
motivas legendaras da crocodil ha cum-
plettà l'emprim di en Grischun.

Il segund di ha manà in tren spezial
cun vaguns da panorama ed in vagun-re-
staurant Gourmino a la gruppa sin ils tra-
jects dals Express da Glacier, Bernina e
Heidi sco er dal futur Engadin Star da
San Murezzan a Tavau. 

DA GISULA TSCHARNER

I gl è succedì lunsch davent da la
Rumantschia, en Italia a la Ri-

viera, e tuttina hai jau puspè con-
stata che la tualetta è il lieu pre-
destinà per eveniments fundamen-
tals, elementars da la vita. Igl è
succedì en in pissoir, pia en ina
spezia da tulaetta ch’è riservada
exclusivamain ad ina mesadad da
la carstgaunadad. Igl è succedì du-
rant in’emna da raiver, però
l’aventura en il pissoir ha sur-
muntà las acrobaticas vi dal grip e
cun la suga. Igl è succedì ad in re-
preschentant da l’autra spezia rara
en Grischun, numnadamain ad in
Gualser. Quest um, in guida da
muntogna urhig, flott e nunru-
mantsch, ha bunamain pers sia
dignitad e libertad, lezza davosa
saira en la tualetta dal bogn cuvert
da Loana. 

S tà esi uschia: Nus trais dunnas
entrain, plain energias da la

lunga nudada, en la cafeteria, nua
che noss guida ha ditg d’ans spe-
tgar, perquai ch’in Gualser genuin

na sa nodia tant ditg sco las dun-
nas da la Bassa.

E d el spetga bain là, sesend da-
vos sia biera, ma sia fatscha è

curiusa, ina maschaida da malse-
gidaivel e da perplex. Nus dunnas
riain da crappar cur ch’il Gualser
ans raquinta la disfortuna en il
pissoir.

E l haja fatg sia caussa d’umens,
q.v.d. spons aua, e vulì der-

schentar suenter, sco ch’i s’auda,
smaccond il bot inditgà. Ma aua
na saja vegnida nagina. El haja
smatgà anc ina gia il bot, ed anc
ina gia pli ferm… kschschschsch!
In chatschun d’auas haja squitrà,
betg en la stgadella alva, ma ori-
zontal-enora, cun forza infernala
directamain cunter el. Be cun in
sigl spontan haj’el savì sa spindrar
dal diluvi sanitar – (Evidenta-
main s’è decidì il bischen d’aua da
rumper precis en il mument ch’il
Gualser grischun ha visità il lieu
scret dal bogn cuvert!)

R ealisond quai, haj’el valità sia
situaziun: Ses sigl da reflex a

la vart haj’el fatg cunter la paraid
davos enstagl vers l’esch, disgra-
ziaivlamain. Uschia saj’el stà en-
serrà tranter trais paraids alvas ed
il radi d’aua che fascheva la bar-
riera sin l’autezza dal venter. Au-
unas sgarschaivlas cun la pressiun
da las entiras muntognas Ligurai-
sas! E betg carstgaun denturn!
Nunpussaivel da clamar e surtu-
nar la canera da l’aua!

I saja stà da decider: U siglir su-
ravi u sa ruschnar sutvi. per

siglir haja mancà il spazi per la
cursa. Pia saj’el cun fadia sa
ruschnà sut l’aua vi, cun ina buna
porziun aua en la giacca suenter, e
curì ord il lieu smaledì e saja curì
tras il lung corridor per tschertgar
in imploià u x-in um che fiss habel
d’agir en la catastrofa. Nagut, na-
gin. Finalmain, l’um davos la
cassa saja stà pront da tadlar la
novitad alarmonta. Il bunatsch
haja dauzà plaun plaunet e sia
massa da corp ed haja murmugnà,
mez a sasez: «Vogliamo vedere…»

■ GLOSSA

La tualetta ed il Gualser

